             Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
…….  …………………. 2017 թվականի N ……… Ա
ՀԱՍԱՐԱԿ ՄՈՒՐՀԱԿՆԵՐ ՏՐԱՄԱԴՐԵԼՈՒ ՄԱՍԻՆ                                   
Ղեկավարվելով Հայաստանի Հանրապետության քաղաքացիական օրենսգրքի 156-րդ հոդվածով և հիմք ընդունելով Հայաստանի Հանրապետության և <<Հայփոստ  Թրասթ  Մենեջմենթ>> փակ բաժնետիրական ընկերության միջև 2006 թվականի նոյեմբերի 30-ին կնքված <<Բաժնետոմսերով հավաստված իրավունքների հավատարմագրային կառավարման մասին>> պայմանագրի դրույթները` Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության և <<Հայփոստ  Թրասթ  Մենեջմենթ>> փակ բաժնետիրական ընկերության (այսուհետ Ընկերություն) միջև 2006 թվականի նոյեմբերի 30-ին կնքված <<Բաժնետոմսերով հավաստված իրավունքների հավատարմագրային կառավարման մասին>> պայմանագրի (այսուհետ Պայմանագիր) հոդված 7-ի 7.7 կետով սահմանված Հայաստանի Հանրապետության կողմից Ընկերության նկատմամբ ստանձնած պայմանագրային պարտավորությունները կատարելու նպատակով՝ Հայաստանի Հանրապետության անունից թողարկել և Ընկերությունը տրամադրել 2017 թվականի սեպտեմբերի 30-ը կազման ամսաթվով, տարեկան 4 տոկոս եկամտաբերությամբ, ընդամենը 2,500,000,000 ՀՀ դրամ գումարի չափով հասարակ մուրհակներ, որից 1,000,000,000 ՀՀ դրամի չափով մուրհակների մարումը մինչև 2018 թվականի դեկտեմբերի 20-ը, 750,000,000 ՀՀ դրամի չափով մուրհակների մարումը մինչև 2019 թվականի դեկտեմբերի 20-ը, իսկ 750,000,000 ՀՀ դրամի չափով մուրհակների մարումը մինչև 2020 թվականի դեկտեմբերի 20-ը եռամսյակային հավասարաչափ մարումներով Հայաստանի Հանրապետության պետական բյուջեի միջոցների հաշվին իրականացնելու պայմանով:
2. Հայաստանի Հանրապետության ֆինանսների նախարարին` ապահովել սույն որոշման 1-ին կետով սահմանված հասարակ մուրհակի թողարկման, Ընկերությանը տրամադրման և դրանց մարման հետ կապված գործառույթների իրականացումը:
	ՏԵՂԵԿԱՆՔ-ՀԻՄՆԱՎՈՐՈՒՄ
«Հասարակ մուրհակներ տրամադրելու մասին» Հայաստանի Հանրապետության կառավարության որոշման նախագծի վերաբերյալ


	1
	Անհրաժեշտությունը


	 
	<<Հայփոստ  Թրասթ  Մենեջմենթ>> փակ բաժնետիրական ընկերությունը (այսուհետ Ընկերություն) հանդիսանում է 100 տոկոս Հայաստանի Հանրապետության սեփականությունը հանդիսացող <<Հայփոստ>> փակ բաժնետիրական ընկերության հավատարմագրային կառավարիչը: Հայաստանի Հանրապետության և Ընկերության միջև 2006 թվականի նոյեմբերի 30-ին կնքված <<Բաժնետոմսերով հավաստված իրավունքների հավատարմագրային կառավարման մասին>> (խմբագրված 08.09.2008թ., 31.05.2010թ., 05.12.2011թ., և 10.07.2012թ.) պայմանագրի (այսուհետ Պայմանագիր) հոդված 7-ի 7.7 կետի համաձայն՝ Պայմանագրի ժամկետը լրանալուց հետո, կողմերի փոխադարձ համաձայնությամբ ընտրված անկախ գնահատողի կողմից կատարված վերագնահատման արդյունքների հիման վրա հավատարմագրային կառավարիչը իրավասու է ստանալու ընկերության զուտ ակտիվների աճի 60%-ը՝  հավատարմագրային կառավարչի գործունեության ծրագրի մեկնարկի ժամանակ Ընկերության զուտ ակտիվների սկզբնական արժեքի համեմատ: 

	2
	Ընթացիկ իրավիճակը և խնդիրները

	
	2016թ. <<Քեյ-Փի–Էմ-Ջի Արմենիա>> ՓԲԸ կողմից իրականացված <<Հայփոստ>> փակ բաժնետիրական ընկերության ֆինանսական աուդիտի արդյունքների համաձայն՝ Ընկերության գործունեության արդյունքում առաջացած 9,352,018,000 ՀՀ դրամ զուտ ակտիվների աճի 60%-ը կազմում է 5,611,210,800 ՀՀ դրամ, որից 2,886,000,000 ՀՀ դրամ գումարը <<Հայփոստ>> փակ բաժնետիրական ընկերության ընդհանուր ժողովի կողմից կայացրած որոշմամբ ընկերության կուտակված շահույթից արդեն իսկ վճարվել է հավատարմագրային կառավարչին, որի արդյունքում չմարված գումարի մնացորդը կազմում է 2,725,210,800 ՀՀ դրամ: 



	3
	Կարգավորման նպատակը և բնույթը

	 
	Հաշվի առնելով, որ հավատարմագրային կառավարչի կողմից իրականացված ներդրումային և ոլորտի զարգացման ծրագրերին ուղղվող ծախսերը իրականացվել են ընկերության կողմից կուտակված շահույթի հաշվին և ծրագրի ավարտի վերջում ընկերությունը չունի բավարար չափով ազատ դրամական ռեսուրսներ նշված 2,725,210,800 ՀՀ դրամ գումարը ստանալու համար՝ Ընկերության հետ իրականացված բանակցությունների արդյունքում մշակվել է համապատասխան որոշման նախագիծ, որով առաջարկվում է Ընկերության նկատմամբ առաջացած պայմանագրային պարտավորությունները Հայաստանի Հանրապետության պետական բյուջեի միջոցների հաշվին մարելու նպատակով Հայաստանի Հանրապետության անունից թողարկել և Ընկերությունը տրամադրել 2017 թվականի սեպտեմբերի 30-ը կազման ամսաթվով, տարեկան 4 տոկոս եկամտաբերությամբ, ընդամենը 2,500,000,000 ՀՀ դրամ գումարի չափով հասարակ մուրհակներ, որից 1,000,000,000 ՀՀ դրամի չափով մուրհակների մարումը մինչև 2018 թվականի դեկտեմբերի 20-ը եռամսյակային հավասարաչափ, 750,000,000 ՀՀ դրամի չափով մուրհակների մարումը մինչև 2019 թվականի դեկտեմբերի 20-ը եռամսյակային հավասարաչափ, իսկ 750,000,000 ՀՀ դրամի չափով մուրհակների մարումը մինչև 2020 թվականի դեկտեմբերի 20-ը եռամսյակային հավասարաչափ մարումներով իրականացնելու պայմանով:

     

	4
	Նախագծի մշակման գործընթացում ներգրավված ինստիտուտները և անձիք

	 
	ՀՀ կառավարության քննարկմանը ներկայացված որոշման նախագիծը մշակվել է ՀՀ ֆինանսների նախարարության Պետական բյուջեի նկատմամբ պարտավորությունների կառավարման վարչության կողմից՝ այն քննարկվել է ՀՀ ֆինանսների նախարարության աշխատակազմի  համապատասխան ստորաբաժանումների, ՀՀ արդարադատության և ՀՀ տրանսպորտի, կապի և տեղեկատվական տեխնոլոգիաների նախարարությունների հետ: 

	5
	Ակնկալվող արդյունքը

	 
	Հայաստանի Հանրապետության կողմից ստանձնած պայմանագրային պարտավորությունների կատարման ապահովում:

	6
	Այլ տեղեկություներ (եթե այդպիսիք առկա են)


	ՏԵՂԵԿԱՆՔ
«Հասարակ մուրհակներ տրամադրելու մասին» Հայաստանի Հանրապետության կառավարության որոշման նախագծի
 ընդունման առնչությամբ այլ իրավական ակտերի կամ դրանց ընդունման անհրաժեշտության բացակայության մասին 


	1
	Այլ իրավական ակտերում փոփոխությունների և/կամ լրացումների անհրաժեշտությունը 

	 
	Չի առաջացնում:

	2
	Միջազգային պայմանագրերով ստանձնված պարտավորությունների հետ համապատասխանությունը

	 
	Համապատասխանում է:

	3
	Այլ տեղեկություններ (եթե այդպիսիք առկա են)

	 
	Չկան:


	ՏԵՂԵԿԱՆՔ
«Հասարակ մուրհակներ տրամադրելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին


	1
	Հասարակությանը նախագծի վերաբերյալ իրազեկումը

	 
	Հասարակությանը նախագծի վերաբերյալ իրազեկում չի իրականացվել

	2
	Հասարակության մասնակցությունը նախագծմանը և/կամ քննարկումներին

	 
	Նախագծի նախագծման և քննարկման աշխատանքներին հասարակաությունը մասնակցություն չի ունեցել:


	Տ Ե Ղ Ե Կ Ա Ն Ք
«Հասարակ մուրհակներ տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեւոմ եկամուտների և ծախսերի ավելացման կամ նվազեցման մասին



	1
	«Հասարակ մուրհակներ տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ԱՄՓՈՓԱԹԵՐԹ
«Հասարակ մուրհակներ տրամադրելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների ներկայացրած դիտողությունների և առաջարկություննների մասին  
	հ/հ
	Առաջարկության հեղինակը¸

գրության ամսաթիվը, գրության համարը
	Առաջարկության բովանդակությունը

	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ արդարադատության նախարարություն 
N  02/14/12756-17 21.07.2017թ.
	«Հասարակ մուրհակներ տրամադրելու մասին» ՀՀ կառավարության որոշման նախագիծը համապատասխանում է ՀՀ օրենսդրության պահանջներին: 

	Ընդունվել է ի գիտություն:
	

	2.
	ՀՀ տրանսպորտի, կապի և տեղեկատվական տեխնոլոգիաների նախարարություն

N 01/15.1/13572-17

21.07.2017թ.
	Հայաստանի  Հանրապետության  ֆինանսների  նախարարության  կողմից  մշակված <<Հասարակ  մուրհակներ  տրամադրելու  մասին>>  Հայաստանի  Հանրապետության  կառավարության  որոշման  նախագծի  վերաբերյալ  առարկություններ և  առաջարկություններ  չունենք: 


	Ընդունվել է ի գիտություն:
	


